ការសម្ភាសន៍របស់អ៊ុំស្រីសូ ផាត
ក៖ អ្នកសម្ភាសន៍ឈ្មោះ ហេង សុវណ្ណនរិន្ទ    ខ៖ អ្នកត្រូវគេសម្ភាសន៍ឈ្មោះសូ ផាត
ពត៌មានសង្ខេបរបស់អ៊ុំស្រីសូ ផាត
អ៊ុំស្រីសូ ផាត
ក៖ បាទជាដំបូងខ្ញុំសូមថ្លែងអំណរគុណដល់អ៊ុំ​​ដែលបានឲ្យខ្ញុំសម្ភាសន៍ពីប្រវិត្តរបស់
អ៊ុំហើយការសម្ភាសន៍ណឹងត្រូវបានរៀបចំដោយសាកលវិទ្យាល័យមួយដែលមានឈ្មោះថាព្រីហាំយ៉ង់ដែលនៅឯសហរដ្ឋអាមេរិក។ បាទ គោលបំណងរបស់សាកល
វិទ្យាល័យគឺចង់សម្ភាសន៍ប្រវិត្តប្រជាជនខ្មែរ ដើម្បីរក្សារទុកប្រវិត្តប្រជាជនខ្មែរយើងឲ្យ
កូនចៅជំនាន់ក្រោយរបស់អ៊ុំអាចស្គាល់ពីប្រវិត្តរបស់ជីដូនជីតាហើយរៀនអំពីប្រ
វិត្តរបស់ពួកគាត់ណាអ៊ុំណា បាទហើយចឹងនៅពេលដែលខ្ញុំសម្ភាសន៍អ៊ុំចប់ ខ្ញុំនឹងដាក់ការសម្ភាសន៏របស់អ៊ុំណឹងនៅក្នុងវេបសាយរបស់សាលាដែលមាន
ឈ្មោះថា www.cambodiaoralhistory.byu.edu ណាអ៊ុំ ចឹងតើអ៊ុំយល់ព្រម
ឲ្យខ្ញុំដាក់សម្ភាសន៍របស់អ៊ុំចូលទៅក្នុងវេបសាយរបស់សាលាទេអ៊ុំ?
ខ៖ បាន។
ក៖ បាទចឹងសម្រាប់ថ្ងៃខែដែលខ្ញុំសម្ភាសន៍នេះគឺ នៅថ្ងៃទី៣០ ខែកញ្ញា ឆ្នាំ២០២០ ហើយការសម្ភាសន៍នេះត្រូវបានធ្វើឡើងនៅភូមិធ្លកអណ្តូង សង្កាត់ស្លរក្រាម
ក្រុងសៀមរាប ខេត្តសៀមរាប ហើយខ្ញុំជាអ្នកសម្ភាសន៍ឈ្មោះហេង សុវណ្ណនរិន្ទ
ហើយអញ្ចឹងខ្ញុំចង់ដឹងថាតើអ៊ុំមានឈ្មោះពេញឈ្មោះអ្វីដែរអ៊ុំ?
ខ៖ ឈ្មោះសូ ផាត។
ក៖ ចុះអ៊ុំមានឈ្មោះហៅក្រៅទេអ៊ុំ?
ខ៖ អត់មាន មានតែឈ្មោះមួយ។
ក៖ អត់មានឈ្មោះហៅក្រៅកាលពីនៅក្មេងមានឈ្មោះអីផ្សេងទេអ៊ុំណ?
ខ៖ ខ្ញុំមានតែឈ្មោះសូ ផាត ចាស តាំងពីក្មេងរហូតដល់ប៉ុននេះក៏នៅតែនាមត្រកូល
ប៉ុណ្ណឹងដែរ។
ក៖ ប៉ះអ្នកខ្លះគាត់មានឈ្មោះច្រើន បាទ អញ្ចឹងឆ្នាំណឹងអ៊ុំមានអាយុប៉ុន្មានហើយ?
ខ៖ ឆ្នាំនេះខ្ញុំអាយុ៦៨ឆ្នាំហើយ
ក៖ ចុះអ៊ុំចាំថ្ងៃខែឆ្នាំកំណើតរបស់អ៊ុំបានទេ? កើតឆ្នាំណាដែរអ៊ុំ?
ខ៖ ខ្ញុំកើតឆ្នាំមមែរ ថ្ងៃច័ន្ទ ខែខ្មែរខែភទ្របទ ថ្ងៃ៦រោច ខែភទ្របទ។
ក៖ ចុះឆ្នាំបារាំងអ៊ុំចាំទេអ៊ុំ?
ខ៖ អត់ខ្ញុំអត់ចេះ អត់ចេះទេពីព្រោះខ្ញុំអត់ចេះទាំងអក្សរ អក្សរមិនចេះហើយមិនចេះ
ទាំងខែបារាំងចេះតែខែខ្មែរ បន្តិចបន្តួចមិនសូវជាចាំមែនទែនផង។
ក៖ បាទអ៊ុំចុះអ៊ុំមានស្រុកកំណើតនៅឯណាដែរអ៊ុំ?
ខ៖ ស្រុកកំណើតខ្ញុំនៅភូមិជ្រៃ ខាងជើងឃុំគៀនសង្កែ ស្រុកសូត្រនិគម ខេត្តសៀមរាប។
ក៖ អ អញ្ចឹងអ៊ុំជាអ្នកខេត្តសៀមរាបនេះតែម្តង?
ខ៖ ចាស។
ក៖ មិនមែនផ្លាស់ប្តូរមកពីខេត្តផ្សេងទេ?
ខ៖ អត់ទេ។
ក៖ ចុះអ៊ុំមានបងប្អូនចំនួនប៉ុន្មាននាក់ដែរអ៊ុំ?
ខ៖ បងប្អូនខ្ញុំច្រើនតែស្លាប់កាលជំនាន់ប៉ុល ពតអស់ ស្លាប់អស់សព្វថ្ងៃនៅតែបងប្អូន
៤នាក់សុទ្ធតែស្រី។
ក៖ ចុះអ៊ុំជាកូនទីប៉ុន្មានដែរអ៊ុំ?
ខ៖ ខ្ញុំជាកូនទី១។
ក៖ ជាកូនបងគេបង្អស់?
ខ៖ ចាស។
ក៖ អញ្ចឹងអ៊ុំអាចប្រាប់ឈ្មោះបងប្អូនរបស់អ៊ុំទាំងអស់បានទេអ៊ុំ? ទាំអ្នកស្លាប់ទាំងអ្នក
រស់ប្រាប់បានទាំងអស់?
ខ៖ ខ្ញុំទី១ ប្អូនប្រុសខ្ញុំទី២។
ក៖ ឈ្មោះអ្វីដែរអ៊ុំ?
ខ៖ ឈ្មោះសូ វ៉ាន ប្អូនទី២ ប្អូនទី៣ឈ្មោះសូ ផុន ចាស ប្អូនទី៤ណឹងប្អូនដែលស្លាប់ទេ
ណា ចាសសុទ្ធតែស្លាប់ ប្អូនទី៤ប្អូនទី៥ឈ្មោះសូ ភឿន ចាសបើឪពុកខ្ញុំឈ្មោះវ័ន្ត ម្តាយ
ខ្ញុំឈ្មោះយ៉ាត។
ក៖ ចុះអ៊ុំមានចងចាំសាច់អ្វីខ្លះដែរទាក់ទងជាមួយបងប្អូនរបស់អ៊ុំកាលពីក្មេងៗ ធ្លាប់ធ្វើ
អ្វីដែរជាមួយគ្នាអ៊ុំ?
ខ៖ ខ្ញុំមិនបានធ្វើអីផង ខ្ញុំដែរខ្ញុំមិនសូវរឿងបងប្អូនខ្ញុំមិនដែលបានឈ្លោះប្រកែកគ្នារឿង
បងប្អូនផងដឹងតែស្រលាញ់គ្នា អត់មានដែលទាស់គ្នាអត់មានដែលវ៉ៃគ្នា ចាសដល់
ពេលសម័យមានសង្គ្រាមឡើងបែកខ្ញែកគ្នាដោយសារគ្រាប់ អ្នកទាហាន ប៉ុល ពតវ៉ៃគ្នា។
ក៖ ចុះអ៊ុំកាលនៅក្មេងភាគច្រើនចូលចិត្តធ្វើអ្វីដែរជាមួយបងប្អូន?
ខ៖ ខ្ញុំដែលពីដើមខ្ញុំធ្វើស្រែចំការដើរត្រួសចំការតាមព្រៃ ខ្ញុំអត់ដែលបាននៅផ្សារទេ ខ្ញុំ
នៅតែព្រៃធ្វើចំការស្រូវ ដើរត្រួសដើរកាប់ថាខ្ញុំពី ថាខ្ញុំកំសត់ណាស់ពីដើមនៅជាមួយ
ម្តាយដែលបងប្អូននៅតូចៗមានធំតែខ្ញុំហើយនិងអាទី២ តែអាទី២គេមិនសូវកម្សត់ដូច
ខ្ញុំ ខ្ញុំកំសត់ បើឪពុកខ្ញុំទៅត្រង់ណាខ្ញុំទៅត្រង់ណោះដែរគាត់នាំទៅធ្វើអី គាត់នាំទៅធ្វើ
ចំការក៏ខ្ញុំទៅថាកំសត់រឿងខ្ញុំពីមុនថាកំសត់ណាស់ ខ្ញុំនិយាយទៅទឹកភ្នែក។
ក៖ អញ្ចឹងឃើញថាម្តាយរបស់អ៊ុំឈ្មោះអីដែរមិញម្តាយ?
ខ៖ ម្តាយខ្ញុំឈ្មោះ យ៉ាត។
ក៖ ឪពុកឈ្មោះ?
ខ៖ ឪពុកឈ្មោះវ័ន្ត។
ក៖ ពួកគាត់មានស្រុកកំណើតនៅឯណាដែរអ៊ុំ?
ខ៖ ឪពុកខ្ញុំនៅភូមិបឹង ស្រុកជីក្រែង។
ក៖ នៅខេត្តសៀមរាបទាំងអស់គ្នាទេ?
ខ៖ ចាស ឪពុកខ្ញុំមានតែគាត់ម្នាក់ម្តាយស្លាប់ចោលតាំងពីតូចគាត់នៅជាមួយម្តាយមីង
គាត់ អត់មានម្តាយចិញ្ចឹមទេ។
ក៖ ចុះឪពុករបស់អ៊ុំកាលនៅរស់គាត់ប្រកបមុខរបរអ្វីដែរដើម្បីចិញ្ចឹមជីវិតអ៊ុំ?
ខ៖ គាត់ប្រកបតែមុខធ្វើស្រែធ្ងើចំការ ដូចថាពីដើមមានធ្វើអ្វីទេមានតែបោចវល្ល៍យកទៅ
លក់ឲ្យអ្នកឃ្លាំងកាលនោះ ហើយធ្វើចំការដើរកាប់ដើរលីសែង ឆ្ងាយៗ មានតែដើរ
អត់មានអីជិះដើរតែក្នុងព្រៃ ទៅក៏គាត់បោចវល្ល៍លក់បានទៅក៏ ធ្វើចំការបានទៅក៏យក
មកផ្ទះទៅ ខ្ញុំនៅខ្ញុំនៅក្នុងភូមិក្នុងស្រុក ប៉ុន្តែដល់ទៅរកស៊ីធ្វើការធ្វើងារទៅនៅតែតាម
ព្រៃ ទាល់តែខ្ញុំធំទៅខ្ញុំបានគ្រួសារមកបានខ្ញុំមកនៅនិងឃុំគៀនសង្កែ ទៅពុកខ្ញុំក៏គាត់
នៅភូមគោកលើជិតគ្នានោះដែរនៅដំដែកចាស ទៅក៏ខ្ញុំនៅទៅឪពុកខ្ញុំគាត់ស្លាប់មួយ
ជំនាន់ប៉ុល ពត និង ទាហានវ៉ៃគ្នានោះឯង គាត់គាត់ឈឺស្លាប់ ដែលគាត់ធ្វើពីដើមគាត់
ធ្វើចំការទៅគាត់កាប់ឈើធំៗទៅក៏គាត់ឡើងកាប់ ឡើងកាប់ខ្ពស់ទៅក៏ ដល់ពេលកាប់
ទៅដាច់ទៅបុកអាចង្កេះគាត់ បុកអាចង្កេះគាត់នោះទៅគាត់ឈឺចង្កេះណឹងឯង ដើរទៅ
ណាក៏មិនរួច ទៅគាត់នៅផ្ទះទៅបានខ្ញុំធំបានខ្ញុំនេះទៅធ្វើការម្តង ទៅជាមួយគេជាមួយ
ឯងគ្នាច្រើននោះពីដើម ទៅពេលធ្វើចំការធ្វើអីរួចទៅក៏ដើរជីកដំឡូង ជីកក្តួចទម្រាំបាន
ខែ ខែនេះឡើងដើរជីកដំឡូងរងហើយ ជីកក្តួចយកមកហូបទៅហើយទៅបន្ត មានអត់
បាយ១ថ្ងៃ២ថ្ងៃក៏ហូបក្តួចដំឡូង ដល់ពេលខែដែលត្រូវបានស្រូវអង្ករហូបក៏បានហូប
ទិញ គ្រាន់ទៅចាស ដល់ពេលខ្ញុំទៅរករកដំឡូងរកអីដល់ពេលខែនេះឡើងមានអាប្អូន
នៅចាំផ្ទះ ឪឈឺមានតែដាំចេកដាំអីហូប ហូបចេកមានហូបចេកមាន២ថ្ងៃ ឬ៣ថ្ងៃ កាល
ពីខ្ញុំពីដើមកម្សត់ណាស់។
ក៖ ចុះឪពុកម្តាយរបស់អ៊ុំគាត់ជាមនុស្សបែបណាដែរអ៊ុំ? គាត់កាចឬគាត់ស្លូតដែរអ៊ុំ?
ខ៖ ឪពុកខ្ញុំកាច ម្តាយខ្ញុំស្លូត ប៉ុន្តែគាត់ប្រដៅណែនាំខ្ញុំថាកូនអើយខំធ្វើការធ្វើងារ
ពីព្រោះពុកក៏មិននៅចិញ្ចឹមកូនមួយជីវិតដែរ ទៅក៏ខ្ញុំនេះឯងថា នែខ្ញុំមិនដែលហៅ
ហៅឪ ឪឯងដល់ពេលឪឈឺ ឪនៅទៅកូនចិញ្ចឹមកូនរកឲ្យឪហូបម្តង កុំភ័យ កុំថាអូ
អញធ្វើអីមិនកើត ពឹងវាចុះដឹងធ្វើម៉េចដែលយើងក្រធ្វើម៉េច នៅតែក្នុងព្រៃហើយមិន
ដែលមានកង់ជិះខ្ញុំអត់ទាន់ចេះជិះកង់ដល់សព្វថ្ងៃ បានតែដើរទូលចាស សព្វថ្ងៃខ្ញុំមិន
ដែលចេះជិះកង់ ចុះនៅតែក្នុងព្រៃអក្សរក៏មិនដែលបានរៀន ធ្វើតែស្រែធ្វើតែចំការនៅ
តែក្នុងព្រៃអត់ដែលបានមកនៅនឹងគេបានមានកង់ជិះមានអីអត់មានទេ សព្វថ្ងៃក៏ខ្ញុំមិន
ដែលចេះជិះកង់មិនឃើញគេថា អើយអី ខ្ញុំថារៀនឯណាបើអាយុវាច្រើនហើយ ចាប់
រៀនជិះកង់ម៉េចកើត ដូចខ្ញុំចាស់ហើយ រៀនជិះកង់ម៉េចកើតបើខ្ញុំចាប់កង់ទៅវាភ័យ
បុកក្នុងពោះ ទៅក៏ខ្ញុំជិះកង់ក៏មិនកើតអីក៏មិនកើត សព្វថ្ងៃខ្ញុំទៅត្រង់ណាខ្ញុំថា ចឹងឃើញ
ខ្ញុំទៅវិហារក៏ខ្ញុំដើរដែរត្រូវបាន គេឯងគេទៅច្រើនទៅគេឌុបទៅផងសព្វថ្ងៃ ដល់ពេល
បែកបងប្អូនទៅសព្វថ្ងៃនៅតែ៤នាក់ទេ ហើយខ្ញុំកំសត់ខ្ញុំបានគ្រួសារហើយ ប្តីខ្ញុំស្លាប់
កាលសម័យដែលយួននិងប៉ុល ពតវ៉ៃគ្នា ពេលយួនចូលមកច្រើនក៏ប្តីខ្ញុំ ដូចគេថាប្តីខ្ញុំ
គេឲ្យទៅបោសសំអាត បោសសំអាតធ្វើថ្នល់ធ្វើអីចាសទៅក៏គាត់ឈឺ គាត់ឈឺទៅក៏មក
វិញមើលឡើងអស់ ខ្ញុំឡើងថាដាបហើយកូនខ្ញុំ៥ទៀតកូន ទៅមើលគាត់អីមិនជាគាត់
ស្លាប់ គាត់ស្លាប់ទៅក៏ខ្ញុំនៅចិញ្ចឹមកូនរហូតទាល់សព្វថ្ងៃហើយ ខ្ញុំចិញ្ចឹមកូនទៅស៊ី
ឈ្នួលខែវស្សាឡើងខ្ញុំទៅស៊ីឈ្នូលគេទៅដកសំណាបឲ្យគេទៅមួយថ្ងៃគេឲ្យអង្ករ២គីឡូ
មួយថ្ងៃ២គីឡូ យកមកឲ្យកូនហើយនិងម្តាយ ម្តាយក្មេកខ្ញុំមួយ ខ្ញុំចិញ្ចឹមម្តាយក្មេកខ្ញុំ
មួយ ប្តីខ្ញុំស្លាប់ ម្តាយក្មេកខ្ញុំនៅជាមួយខ្ញុំជាប់រហូតទាល់តែគាត់ខូចលែង គាត់ទើប
តែខូចបានម្តាយក្មេកខ្ញុំទើបតែខូចបាន៤ឆ្នាំ។
ក៖ ចុះមានចងចាំទេអ៊ុំថាជីដូនជីតាមានឈ្មោះអ្វីខ្លះដែរអ៊ុំ?
ខ៖ ជីតាខ្ញុំ ត្រឹមតែយាយហើយនិងតាខ្ញុំចាំបាន។
ក៖ យាយតាខាងម្តាយ យាយតាខាងឪពុកមានឈ្មោះអ្វីខ្លះដែរអ៊ុំ?
ខ៖ ខាងម្តាយឪពុកខ្ញុំតូច សូ ប្រពន្ធឈ្មោះតូច គាត់ឈ្មោះសូ ចាសសូដែលខ្ញុំដាក់នាម
ត្រកូលណឹងឯង។
ក៖ ចុះខាងម្តាយវិញអ៊ុំ?
ខ៖ ខាងម្តាយខ្ញុំឈ្មោះស៊ីង សេង សេង ស៊ីង។
ក៖ មួយណាឈ្មោះយាយដែរ?
ខ៖ យាយឈ្មោះយាយសេងចាស តាឈ្មោះតាស៊ីង។
ក៖ ចុះពួកគាត់ណឹងមានស្រុកកំណើតនៅឯណាដែរអ៊ុំ? អ៊ុំចាំ ឬអ៊ុំដឹងទេ?
ខ៖ ខ្ញុំអត់ចាំផងពីព្រោះយាយតារបស់ខ្ញុំ ខ្ញុំមិនទាន់កើតផងគាត់ខូចប៉ុន្តែគ្រាន់តែលឺថា
ម្តាយខ្ញុំប្រាប់ហើយក៏ខ្ញុំចាំ សំងំតែពួកគាត់នៅសៀមរាបដែរប៉ុន្តែខ្ញុំពេលដែលខ្ញុំកើតមក
មិនទាន់តាទេ ខ្ញុំទាន់តែយាយប៉ុន្តែយាយនៅសៀមរាបដែរ តែបើតានោះអត់ដឹងស្រុក
គាត់នៅឯណា បើតាខាងឪខ្ញុំក៏ខ្ញុំអត់គាត់ស្លាប់តាំងពីកូនគាត់នៅ ឪខ្ញុំនៅតូចដែរ ហើយខ្ញុំមិនដែលបានឃើញមុខមាត់គាត់ផង ប៉ុន្តែចាំតែឈ្មោះដែរម៉ែខ្ញុំប្រាប់ និង ឪខ្ញុំ
ប្រាប់។
ក៖ ចុះអ៊ុំមានបងប្អូនឬក៏សាច់ញាតិដែលរស់នៅក្រៅពីប្រទេសខ្មែរទេអ៊ុំ?
ខ៖ វាអត់មានទេខ្ញុំមានតែខាងប្តី ខាងប្តីរបស់ខ្ញុំនៅស្រុកបារាំង ខាងប្តីខ្ញុំប្អូនថ្លៃខ្ញុំ
បើខាងខ្ញុំអត់ដឹងមានបងប្អូនណាទៅនៅប្រទេសក្រៅផង វាអត់មានផងបាត់ខ្ញុំគ្នា
តាំងពីអាកាលសម័យប៉ុល ពតក៏មិនដឹងបងប្អូនបែកខ្ញែកទៅខាងណា មិិនដឹងជា
រស់ឬងាប់ខ្លះបងប្អូននែបងប្អូនបង្កើតៗសាច់ សាច់ឈាមបង្កើតខ្ញុំអត់ដឹងផង ទាល់
តែដល់សព្វថ្ងៃបើមីប្អូនថ្លៃខ្ញុំដែលទៅនៅស្រុកបារាំងនោះគេ ដែលទៅតាំងពីសម័យ
ប៉ុល ពតខ្មែរក្រហមនោះឯងគេរត់ទៅបានទៅដល់ស្រុកបារាំង ដល់ពេលស្រួលបួល
ចេះគេមកម្តង ដល់សព្វថ្ងៃបាត់ឈ្មោះអត់ដែលមក។
ក៖ ចុះអ៊ុំកាលសម័យប៉ុល ពតណឹងអ៊ុំជម្លៀសដំបូងទៅខាងណា ខាងណីដែរអ៊ុំ?
ខ៖ ជាដំបូងខ្ញុំមានទៅខាងខ្ញំនៅខាង ខាងទាហានខាងខ្មែរយើង។
ក៖ ជម្លៀសអ៊ុំចង់និយាយថា?
ខ៖ ខ្ញុំអត់មានជម្លៀសផង។
ក៖ អត់មានជម្លៀសទេ?
ខ៖ អត់ នៅនឹងភូមិស្រុកណឹងឯង នៅនិងស្រុកដំដែក ភូមិជ្រៃណឹងឯង។
ក៖ ចឹងមានន័យថាអត់មានប៉ុល ពតចូលមកដល់ណឹងទេ?
ខ៖ ដល់ បើខ្ញុំនៅជ្រៃភូមិគៀនសង្កែនៅឯកើតដំដែកណោះ មិនមែនជ្រៃយើងខាងលិច
ដំដែកទេណា ជ្រៃភូមិជ្រៃនោះនៅខាងកើតដំដែក ចូលដល់ដែរ ចូលមកវ៉ៃគ្នាជាមួយ
យួន ខ្ញុំនេះកូនក៏៥នោះមីមួយនោះប្រពន្ធ ចៀម សុភី ប្រពន្ធពូរីនោះ នោះនៅតូច នោះនៅង៉ា ប្តីខ្ញុំស្លាប់ដែលប្តីខ្ញុំស្លាប់នោះ ខ្ញុំទំងន់មីពៅគេនៅ៥ខែមិនទាន់កើតទេ
ចាសប្តីខ្ញុំស្លាប់ ទៅដល់ពេលដែលប៉ុល ពត និងទាហានវ៉ៃ និងយួនវ៉ៃគ្នាខ្ញុំនៅកូននៅ
បីនិងដៃនៅង៉ាទើបតែបាន២ខែកន្លះ ទៅក៏ខ្ញុំនៅរហូតចិញ្ចឹមកូនទាល់តែ ហើយម៉ែក្មេក
ខ្ញុំក៏នៅជាមួយគាត់មានរកអីកើតព្រោះគាត់អាយុច្រើនហើយ មានតែខ្ញុំនិងឯងដើររក
ហើយគាត់ក៏នៅមើលចៅតិតក់នៅផ្ទះ ទៅខ្ញុំដល់ពេលឈប់វ៉ៃគ្នាអីគ្នា ខ្ញុំវាកម្សត់គេឲ្យ
ស្រែខ្ញុំធ្វើក្នុងមួយនាក់២៥ម៉ែត្រ ហើយគោក្របីក៏គ្មានទៀតដើរយកដៃនឹងគេម្នាក់ឯង ដើរយកដៃនិងគេប្រវាស់នង្គ័លនិងគេភ្ជួរ ថ្ងៃណាគ្រាន់តែទៅជួយគេទៅគេឲ្យនង្គ័ល
គ្រាន់មកភ្ជួរខ្លួនឯង ព្រោះសាបក៏ខ្លួនឯង។
ក៖ អ៊ុំមួយចប់តែម្នាក់ឯងតែម្តង?
ខ៖ ចាស រហូតតាំងពីប្តីខ្ញុំស្លាប់ទៅខ្ញុំធ្វើខ្លួនឯងរហូត រកចិញ្ចឹមកូនរហូត។
ក៖ ចុះស្វាមីរបស់អ៊ុំមានឈ្មោះអ្វីដែរអ៊ុំ?
ខ៖ ប្តីខ្ញុំឈ្មោះឡែម ផុន។
ក៖ ចុះអ៊ុំបានរៀបការជាមួយស្វាមីណឹងនៅឆ្នាំណាដែរអ៊ុំ? អ៊ុំចាំបានទេ?
ខ៖ ដូចអត់ចាំផង ខ្ញុំរកនឹកសិន ខ្ញុំការពីឆ្នាំ អត់សូវចាំប៉ុន្តែក្នុ្ងង ខ្ញុំការមុខស្រុក
សង្គ្រាម។
ក៖ ចុះអាពាហ៍ពិពាហ៍ណឹងត្រូវបានរៀបចំឡើងដោយឪពុកម្តាយឬក៏រៀបចំឡើង
ដោយចិត្តខ្លួនឯងដែរអ៊ុំកាលណឹង?
ខ៖ កាលនោះដោយខ្លួនឯង ដូចគេថាខ្ញុំក៏មិនទាន់ចេះដឹងផងអាយុ អាយុនៅ១៨ឆ្នាំ
ខ្ញុំមិនទាន់ចេះដឹងថាស្រលាញ់ម៉េចអីម៉េចផង ប្តីខ្ញុំដែលកាលនោះគេអាយុ២៥ឆ្នាំ
ខ្ញុំ១៨ឆ្នាំ។
ក៖ ១៨ឆ្នាំរៀបការបណ្តោយ?
ខ៖ ចាស គេស្រលាញ់ក៏គេមិនដើរតាមផ្លូវល្អគេចាប់ខ្ញុំប៉ាដោយ ចាប់យកទៅផ្ទះគេ
ប៉ាដោយ ដល់ពេលទៅផ្ទះគេខ្ញុំក៏មិនដឹងគិតម៉េចក៏ចាស់ៗថា នែកូនឯងប៉ុននេះហើយ
កូនឯងអនាគតកូនឯងដឹងបាយទឹកប្តី ខ្ញុំមិនទាន់ចេះដាំបាយផង ខ្ញុំមិនដែលបានដាំ
បាយមនុស្សដើរតែធ្វើការ ធ្វើការដឹខងតែធ្វើការធ្វើស្រែ កាប់ឈើកាប់ព្រៃប៉ុណ្ណោះមិន
ទាន់ចេះដាំបាយ មានតែម៉ែគាត់នៅផ្ទះគាត់ដាំគាត់អី គាត់នៅមើលឪពុកចាស ដល់ពេលគេយកទៅខ្ញុំមិនទាន់ចេះស្រលាញ់ប្តីម៉េចផងមិនដឹងគេយកម៉េចស្រលាញ់
ម៉េចទេខ្ញុំថាទាល់តែចាស់ៗចេះតែប្រដៅណែនាំទៅដល់អាពេល ខ្ញុំមកបាន៣ថ្ងៃទៅ
ទៅបានគេទៅចូលទៅនិយាយជាមួយម៉ែឪខ្ញុំ ដល់និយាយជាមួយម៉ែខ្ញុំទៅទៅក៏គេរៀប
ចំទៅចាស។
ក៖ ចុះអ៊ុំមានបានទទួលជំនូនអ្វីដែរពីអ៊ុំប្រុស?
ខ៖ បាន បានតិចតួចគ្រាន់តែពីដើមដូចថាគ្រាន់តែរៀបចំ ៤ ៥នាក់ដូចថា២០នាក់
ប៉ុណ្ណោះបាន ត្រឹមត្រូវមិនមែនថាដូចថាយើងទៅង៉ោងអត់មាន មានត្រឹម៣០បើយើង
រៀបចំពីម៉ែឪទៅ៣០នាក់ អស់ច្រើនហើយពីដើមនោះថាយកច្រើនទៅក៏នៅតែក្រ មិនមាន មានតែក្រដូចតែគ្នាកូន។
ក៖ ចុះកាលណឹងអ៊ុំស្គាល់គ្នាដោយរបៀបណាដែរអ៊ុំ ឬក៏នៅភូមិផងរបងជាមួយគ្នា?
ខ៖ គេនៅឯភូមិគៀនសង្កែឯណោះខ្ញុំនៅតែធ្វើចំការគេមកធ្វើចំការដែរ។
ក៖ ជួបគ្នានៅចំការ?
ខ៖ ចាស ជួបគ្នាទៅ គ្នាខ្ញុំក្មេងៗស្រីៗមួយឡែក គេខាងប្រុសមួយឡែកប្រុសៗទៅ អត់មានថាទៅនិយាយគ្នាចេះ ដូចពូមកនិយាយសម្ភាសន៍ចេះអត់ដែលផង ដោយឡែកៗ ហូបបានក៏ផ្សេងគ្នាទៅគេដោយគេខ្ញុំក៏ដោយខ្ញុំ។
ក៖ ចឹងបានមិនដឹងថាស្រលាញ់គ្នាដោយរបៀបណាព្រោះអត់ដែលបាននិយាយគ្នា។
ខ៖ ចាស អត់ដែលនិយាយគ្នាផង។
ក៖ អញ្ចឹងអ៊ុំអត់ដែលបានចូលរៀន និងចេះអាន ចេះសរសរអក្សរទេ?
ខ៖ ខ្ញុំអត់ដែល ទទេតែមួយអង្គក៏មិនចេះផង ចាស់ទល់ដល់សព្វថ្ងៃ។
ក៖ ចុះអ៊ុំមានមិត្តភិក្តដែលធំធាត់មកជាមួយគ្នាទេអ៊ុំ? មានខ្លើរអីទេ?
ខ៖ អ្នកស្និតស្នាលនោះវាបែកគ្នាតាំងតែពីជំនាន់នោះអស់ហើយ មិនដែលបាននៅទាក់
ទងគ្នាដល់សព្វថ្ងៃផង បែកគ្នាខ្ញែកគ្នាតាំងពីត្រឹមសង្គ្រាម។
ក៖ ចុះអ៊ុំធ្លាប់ប្រកបអាជីវកម្មលក្ខណៈគ្រួសារទេ? ដូចជាចីញ្ចឹមគៅ ចិញ្ចឹមជ្រូក ចិញ្ចឹម
មាន់អីអ៊ុំធ្លាប់ធ្វើទេអ៊ុំ?
ខ៖ ខ្ញុំនៅកាលពីខ្ញុំចិញ្ចឹមដែរតែចិញ្ចឹមតិចតួចគ្រាន់ ៤ ១០ ២០ ទាអីបានចាស ដល់ពេលនេះមកខ្ញុំគ្រាន់តែចិញ្ចឹមមាន់បានជាមាន់តិចតួចមិនសូវជាបានកម្រៃច្រើន។
ក៖ ចុះតាំងពីក្មេងរហូតមកដល់ពេលនេះតើអ៊ុំធ្លាប់ប្រកបមុខរបរអ្វីខ្លះដែរដើម្បីចញ្ចឹម
ជីវិត? អ៊ុំរៀបរាប់ប្រាប់បានទេអ៊ុំ?
ខ៖ តាំងពីខ្ញុំនៅសព្វថ្ងៃចាប់ចិញ្ចឹមមាន់បានតិចៗដែរ បាន៣០ ចាសសព្វថ្ងៃ តាំងពីខ្ញុំ
រៀនជាមួយអ្នកគ្រូផងក៏ មើលជាមួយដែននោះ ទៅក៏ខ្ញុំរៀនចាប់អាជីវកម្មចិញ្ចឹមជា
មាន់បានលកទៅបាន២០ម៉ឺន ហើយក៏បានព្រះអង្គប្រទានពរតាំង។
ក៖ ចឹងតាំងពីក្មេងរហូតមកដល់ពេលនេះអ៊ុំធ្លាប់ប្រកបមុខរបរអ្វីខ្លះដែរ? អ៊ុំធ្លាប់ធ្វើការ
អ្វីខ្លះដែរដើម្បីចញ្ចឹមកូនចិញ្ចឹមគ្រួសារដែអ៊ុំ? 
ខ៖ សព្វថ្ងៃ?
ក៖ បាទ តាំងពីក្មេងមកដល់ឥឡូវធ្លាប់ធ្វើការងារអ្វីខ្លះដែរ? ដូចជាធ្លាប់ធ្វើស្រែ ធ្លាប់លក់ដូរ ធ្លាប់ជីកដំឡូង?
ខ៖ ខ្ញុំមានមុខរបរខ្ញុំកាលឈប់ពីធ្វើចំការទៅខ្ញុំធ្វើស្រែ ខ្ញុំធ្វើស្រែខ្ញុំភ្ជួរស្រែខ្ញុំសាបខ្លួន
ខ្ញុំ ទម្រាំថាបងប្អូនដូចគេ ដូចថាបងប្អូនជិតខាងគេឃើញគេថាទៅក៏បងប្អូនគេជួយ
បានមួយថ្ងៃទៅផុតពីនោះទៅមានតែខ្លួនឯង ភ្ជួរផងស្ទូងផងទៅកូននៅតូចទៅកូនយក
បាយទៅឲ្យហូបទៅ ទម្រាំបានកូនធំរហូតដល់បានកូនធំឲ្យកូនទៅភ្ជួរកូនប្រុស១កូន
ប្រុសខ្ញុំ ប៉ុននេះហើយភ្ជួរមិនកើតទៀតត្រលប់ត្រឡឹនដួលប្រកាច់ប្រកិនក៏ អូយកូន
អើយឈប់ទៅអត់ចេះភ្ជួរគ្នាទន់ ហើយកូនខ្ញុំក៏វាកំសត់ដែរពីតូចអានោះកូនប្រុស ទៅ
ដល់ពេលខ្ញុំឲ្យភ្ជួរកូនត្រឡប់ត្រឡឹនពេកកូនអើយឈប់ទៅម៉ែម្តង ក៏ខ្ញុំក៏ចាប់ភ្ជួរទាល់តែ
រួចអីរួចក៏ចាប់ដាក់នង្គ័លទៅក៏មីបង កូនខ្ញុំមីបងបង្អស់គេយកបាយទៅ គេមកពីរៀន
ទៅគេយកបាយទៅឲ្យទៅក៏ហូបបាយហូបអីរួចក៏ ស្ទូងដកស្ទូងនោះឯង ហើយដូចថា
កំសត់កម្មរហូត។
ក៖ បាទអញ្ចឹងឃើញថាអ៊ុំបានឆ្លងកាត់ឧបសគ្គច្រើនមែនទែនក្នុងជីវិត ចឹងគិតថាមាន
មូលហេតុអ្វីដែរដែលបណ្តាលឲ្យអ៊ុំឆ្លងកាត់ឧបសគ្គច្រើនចឹងដែរអ៊ុំ?
ខ៖ មូលហេតុមិនដឹងជាមូលហេតុអីព្រោះខ្ញុំរកនឹកមិនឃើញ ដូចថាខ្ញុំវាក្រវាកម្សត់
តាំងពីម៉ែពីឪមកបានជាខ្ញុំចេះខ្ញុំក៏សុំចិត្តអត់មានថានិយាយពីរឿងអីខ្ញុំខំតែពីធ្វើការ
រកលុយចិញ្ចឹមកូនរហូតមកដល់សព្វថ្ងៃនេះហើយខ្ញុំបានមករៀនទៅខ្ញុំបានចូលវិហារ
បានខ្ញុំបានមានធូរ បានហូបសំណំសមរម្យរហូតដល់សព្វថ្ងៃនេះ តាំងពីខ្ញុំចាប់ចូលរៀន
ជាមួយព្រះអង្គមក ដូចជាព្រះអង្គចេះតែប្រទានពរខ្ញុំឲ្យខ្ញុំចេះតែធូរស្រួលខ្ញុំដេកបាន
ស្រួល អង្គុយស្រួល អត់សូវកម្មវេទនាដល់សព្វថ្ងៃ។
ក៖ ចុះកាលដែលអ៊ុំស្គាល់វិហារណឹងដំបូងឡើយអ៊ុំស្គាល់តាមរយៈអ្នកណាដែរអ៊ុំ?
ខ៖ ឃើញគេទៅវិហារក៏ខ្ញុំថា មុខដំបូងខ្ញុំអត់មានសួរគេទេថាគេទៅណា ដើរហែរៗ
មិនដឹងទេខ្ញុំទៅក៏មុនដំបូង ខ្ញុំប្រាប់ទៅមុនដំបូងខ្ញុំចូលខាងកូរ៉េ ចាសខ្ញុំចូលខាងកូរ៉េ
ខ្ញុំចូលបាន១ឆ្នាំជាង ក៏កូរ៉េគាត់មានគ្រោះថ្នាក់ខ្លួនគាត់ទៅ បញ្ហាទៅក៏ឈប់ផ្អាកវិហា
កូរ៉េ ដល់ផ្អាកខាងកូរ៉េទៅបាន បងលិនេះ បងលិ ដល់ពេលបងលិគេមិននិយាយប្រាប់
ខ្ញុំទេទាល់តែខ្ញុំនេះសួរ សួរហើយក៏ឌីអាឌី អាឌីគេថាបងឯងម៉េចមិនទៅខាងណេះទៅ
បើខាងណោះអត់ហើយ ទៅក៏ខ្ញុំចូលខាងទៅក៏ជាប់រហូតដល់សព្វថ្ងៃ។
ក៖ ចឹង តាំងពីក្មេងរហូតមកដល់ពេលនេះតើជីវិតរបស់អ៊ុំមានការផ្លាស់ប្តូរអ្វីខ្លះដែរអ៊ុំ?
ខ៖ ខ្ញុំមានផ្លាស់ប្តូរជីវិតខ្ញុំមានផ្លាស់ប្តូរដូចថាខ្ញុំបានហូបគ្រប់គ្រាន់ ដូចថាព្រះអង្គប្រ
ទានពរឲ្យបានខ្ញុំហូបគ្រប់គ្រាន់ក៏ខ្ញុំក៏មានស្រស់ស្រាយមានចិត្ត ថាខ្ញុំដូចសប្បាយចិត្ត
ដេកក៏លក់ស្រួល សព្វថ្ងៃខ្ញុំមិនសូវអារម្មណ៍ប៉ុន្មាន។
ក៖ ចុះអ៊ុំអាចប្រាប់ពេលវេលាដែរអ៊ុំសប្បាយចិត្តជាងគេនៅពេលណាដែរអ៊ុំ?
ខ៖ ខ្ញុំសប្បាយចិត្តតាំងពីចូលព្រះអង្គមករហូតខ្ញុំដូចថាមានធូរចិត្តខ្លះមានអារម្មណ៍ខ្លះ
រហូតដល់សព្វថ្ងៃខ្ញុំនៅតិច មិនដឹងជាពេលណាប្រហែលជាឆ្នាំទៅមិញហើយ ឆ្នាំទៅ
ដែលលិចទឹកតាមនេះទៅបានព្រអង្គប្រទានពរឲ្យដូចបងលិគាត់ថាអ៊ុំអើយកុំបារម្ភ 
ដូចថាប្រធានគាត់មក អ៊ុំកុំអស់សង្ឃឹម គាត់ប្រាប់ខ្ញុំណាអ៊ុំកុំព្រួយ ព្រះអង្គអត់មានឲ្យ
កូនចៅគាត់ស្លាប់ទេ គាត់នៅតែជួយផ្តល់ជាអាហារហូបចុក អ៊ុំកុំព្រួឲ្យសោះអ៊ុំគិតតែ
ហូបបាយកុំបារម្ភថា មិនហូបបាយទេអារម្មណ៍ព្រួយចិត្តនិងបានអីហូប អ៊ុំកុំគិតចុះ អ៊ុំ
គិតែអធិស្ឋានរាល់ថ្ងៃរាល់ព្រឹក ពេលដេកពេលហូបអធិស្ឋានទៅព្រះអង្គអត់ឲ្យកូនចៅ
ស្លាប់ទេត្រូវតែព្រះអង្គផ្តល់ឲ្យរាល់ពេលវេលាជាឪពុករបស់អ៊ុំហើយ ដល់ទៅខ្ញុំក៏រៀងធូរ
ពេលហូបបាយទៅខ្ញុំអធិស្ឋាន ពេលដេកខ្ញុំអធិស្ឋានទៅពេលណាខ្ញុំភ្លេចអធិស្ឋាន ដូច
ថាមិនបានអធិស្ឋានពេលដេកក៏ដូចដេកអត់លក់សព្វថ្ងៃ ខ្ញុំសព្វថ្ងៃដេកឲ្យដល់មិនបាន
ដល់ពេលចូលដេកមិនបានអធិស្ឋានក៏ដេកអត់លក់ដែរ ដូចជាវាគិតទៅឯណាវែងឆ្ងាយ
អារម្មណ៍អត់នឹងនរ ទាល់តែនឹកឃើញអូថាខ្ញុំធ្លាប់ចូលគេងអធិស្ឋានរួចបាន ប្រាស់ដេក
ដល់ថ្ងៃនេះម៉េចចុះ ទាល់តែក្រោកឡើងអធិស្ឋានទៅរកព្រះអង្គបានខ្ញុំដាក់ប្រាស់ខ្លួន
ទៅលក់ទៅ។
ក៖ បាទអ៊ុំ ចុះអ៊ុំចូលចិត្តហូបម្ហូបណាជាងគេដែរអ៊ុំ?
ខ៖ ខ្ញុំចូលចិត្តហូប ខ្ញុំបើរឿងខអី ខខ្ញុំមិនសូវប៉ុន្មានទេខ្ញុំហូបតិចៗ បង្អែមខ្ញុំអត់សូវចេះ
ដូចជារបស់ម្ហូបព្រៃដូច ដូចសម្លរអីផ្សេងៗខ្ញុំហូបដូចឆារអីដែលផ្អែមអីធម្មតាខ្ញុំហូបបាន
ដល់ខខ្ញុំអត់ចូលចិត្ត។
ក៖ ចឹងអ៊ុំអត់ចូលចិត្តខទេ ចុះអ៊ុំចូលចិត្តសម្លរអីជាងគេ?
ខ៖ បើថាសម្លរប្រហើរ សម្លរម្ជូរអាណឹងខ្ញុំចូលចិត្ត។
ក៖ ចុះតាំងពីក្មេងមកអ៊ុំចូលចិត្តស្តាប់ចម្រៀងទេអ៊ុំ?
ខ៖ ពីក្មេងខ្ញុំចូលចិត្តចម្រៀងដែរ ចូលចិត្តចម្រៀងហើយចូលចិត្ត ចូលចិត្តពីសិល្បៈពី
រឿងល្ខោន និងរឿងយីកេ ខ្ញុំចូលចិត្ត ដល់មកចម្រៀងសម័យដល់មកសព្វថ្ងៃខ្ញុំមិនសូវ
ចូលចិត្តទេ។
ក៖ បាទអ៊ុំ ចុះអ៊ុំចេះលេងឧបករណ៍តន្ត្រីអ្វីទេអ៊ុំ?
ខ៖ អត់ចេះផង។
ក៖ ចុះមានអ្នកណាឬក៏កូនចៅចេះលេងឧបរកណ៍តន្រ្តីអ្វីទេក្នុងក្រុមគ្រួសារ?
ខ៖ អត់មានផង។
ក៖ អត់មានខ្សែសិល្បៈទេ?
ខ៖ អត់។
ក៖ បាទអ៊ុំ ចុះកាលពីក្មេងៗមកអ៊ុំធ្លាប់បានលេងល្បែងប្រជាប្រិយខ្មែរអ្វីខ្លះដែរអ៊ុំ?
ធ្លាប់បានលេងនឹងគេទេអ៊ុំពេលចូលឆ្នាំអី?
ខ៖ អត់ដែលបានលេងផង។
ក៖ មានចោលឈូង បោះអង្គុញអីនឹងគេទេ?
ខ៖ អត់ ពីព្រោះខ្ញុំអត់មានចំណូល ខ្ញុំដូចថាខ្ញុំឃើញគេលេងទៅ ដូចថាគេវ៉ៃឈឺគ្រាន់
ខ្ញុំមិនបានលេងផងគ្រាន់តែដើរទៅ គេមកលួចវៃឈឺឡើង២ ៣ថ្ងៃខ្ញុំបានលេងទេ
ខ្ញុំអង្គុយមើលគេ អង្គុយទៅគេមកលួចជួសក៏ឈឺដែរត់ចេញ ខ្ញុំអត់ចូលចិត្តលេង។
ក៖ ចុះសព្វថ្ងៃណឹងអ៊ុំមានកូនហើយនិងចៅប៉ុន្មាននាក់ដែរអ៊ុំ?
ខ៖ កូនចៅច្រើនណាស់។
ក៖ ប៉ុន្មាននាក់ដែរអ៊ុំ? កូនន្មាន? ចៅប៉ុន្មាន? 
ខ៖ កូនខ្ញុំ៥នាក់ ៥នាក់ ចៅផ្ទះត្រង់ណោះ៦នាក់ ផ្ទះត្រង់ណោះ៦នាក់ នេះ៣នាក់។
ក៖ ១៥នាក់ អូគ្រួសារធំ បាទអ៊ុំ អញ្ចឹងជាចុងបញ្ចប់នេះតើអ៊ុំមានអ្វីចង់ផ្តាំផ្ញើរទៅកាន់
កូនចៅជំនាន់ក្រោយរបស់អ៊ុំទេអ៊ុំ? 
ខ៖ ជំនាន់ក្រោយ?
ក៖ ចង់ផ្តាំរផ្ញើរអ្វីខ្លះដែរទៅកាន់ពួកគាត់អ៊ុំ?
ខ៖ ខ្ញុំចង់កាន់ឲ្យកូនបានរៀនតាមខ្ញុំដូចថាមានចិត្ត កុំមួរម៉ៅរករឿងកូនចៅឲ្យកូននោះ
រៀនតាមដែលម៉ែរៀនព្រះអង្គរាល់ថ្ងៃឲ្យមានសង្រួមចិត្ត កុំចេះតែមួរម៉ៅក្តៅក្រហាយ
រកវាយកូនវាយចៅកុំឈ្លោះគ្នាហើយកុំឲ្យកូនហូបស្រា តែហូបស្រាទៅមានមួរម៉ៅ
ហើយ ដូចថាហូបចូលទៅក្តៅណាស់អញ ជេរអានេះរករឿងអានោះ ដូចខ្ញុំសព្វថ្ងៃខ្ញុំអត់
ផឹកស្រាអត់មាន ហូបកាហេ្វអត់មាន ជក់ថ្នាំអត់មាននេ ស្រាក៏ខ្ញុំអត់ តែក៏ខ្ញុំអត់ ព្រះអង្គ
បង្រៀនមកថាអត់មានសុខភាពល្អដល់ពេលនេះខ្ញុំឈប់ ឈប់រហូតតែក៏ខ្ញុំអត់ កាហេ្វក៏
ខ្ញុំអត់ ខ្ញុំសព្វថ្ងៃនេះខ្ញុំបានហូបបាយធម្មតា។
ក៖ បាទណឹងហើយអ៊ុំ អ៊ុំមានអ្វីចង់ផ្តាំផ្ញើរទៅកាន់ពួកគាត់ទៀតទេអ៊ុំ? មានទៀតអត់?
ខ៖ អត់ផង អស់ហើយរកនឹកអត់ឃើញ។
ក៖ សូមអរគុណអ៊ុំដែលបានចំណាយពេលសម្ភាន៍ជាមួយខ្ញុំ ខ្ញុំជូនពរឲ្យអ៊ុំមានសុខភាព
ល្អ សំណាងល្អ និងមានសុភមង្គលក្នុងក្រុមគ្រួសារណាអ៊ុំណា។

